
PLOT SUMMARY 
 
Ika-13 ng Hulyo, 2017– ang OFW na si Dindo ay pupunta sa bansang Qatar. Lingid sa kaniyang kaalaman, 
sakto pala ang kaniyang pagdating sa pagdiriwang ng ika-5 Anibersyo ng Distrito! 
 
Sa pamamagitan ng mga pagbabalik-tanaw at pagku-kwento ng mga kapatid na sumalubong sa kaniya at 
mga Kadiwa na naging kaibigan, nalaman ni Dindo ang iba’t ibang mga aktibidad at ang mga 
pagtatagumpay ng Distrito sa nakaraan na limang taon. 
 

MGA TAUHAN 
 
Dindo (Main Character) 
Isang OFW na mangingibang-bansa sa unang pagkakataon. Darating siya sa bansang Qatar sa mismong 
ika-5 taong anibersaryo ng Distrito. Wala siyang kamuwang-muwang sa ipinagdiriwang ng distrito sa 
panahon ng kaniyang pagdating. 
 
Ideal physical features ng gaganap:  Nasa late 20’s up to mid-30's ang edad; Balingkinitan ang katawan; 
katamtaman ang tangkad (around 5’5”); marunong sumayaw; maaaring magbigkas ng mga nakakatawang 
linya, gayundin ng seryosong linya. 
 
Ka Tirso Cruz da Pip a.k.a Pip 
Siya ang Katiwala na pinaghabilinan kay Dindo kaya’t siya ang susundo dito sa airport. Siya ang unang 
makikilala ni Dindo sa Qatar kaya’t siya din ang magpapaalam dito ng ilan sa mga natatanging kaganapan 
sa distrito sa loob ng limang taon na pagkakatatag nito. 
 
Ideal physical features ng gaganap:  Nasa 40 pataas ang edad;  Kayumanggi o medyo maitim ang 
complexion; May distinct na punto- Bisaya, Batangenyo o Kapampangan;  Masiyahin. 
 
Jobert 
Isang Kadiwa na siyang unang magiging kabarkada ni Dindo. Kasama na ito sa accommodation na 
tutuluyan. Si Jobert ang siyang magkekwento kay Dindo ng iba’t ibang aktibidad ng CFO na naganap sa 
loob ng nakalipas na limang taon. 
 
Ideal physical features ng gaganap: Side kick quality; Halos kasing edad ni Dindo; Mas maliit kaysa kay 
Dindo, ngunit maaring medyo mas mataba (but not necessary); Madaldal/ maingay, masayahin at comical 
kumilos. 

Tina 
Si Tina ay Kalihim ng Kapisanan Kadiwa. Madami siyang alam. 
Ideal physical features ng gaganap: Maganda, sexy at malakas ang dating. Parang si Bianca David at wala 
ng iba.  
 
Iba pang Tauhan: 
Mga pashero, flight attendant, at ground staff sa airport- Mga singers and dancers ang gaganap 
Mga Indian nationals: Dance Crew 
Bro. Vasu (Impersonator) 
 
Scene 1: DOHA AIRPORT ARRIVAL LOUNGE 
 
Airport Announcement VO: Announcing the arrival of Qatar Airways Flight 0728 from Manila 
 
Papasok si Dindo sa stage hila ang kaniyang mga maleta at sukbit ang isang back pack, at tangan sa isang 
kamay ang case ng gitara. Lilinga linga siya, akmang hinahanap ang taong susundo sa kaniya. Mukha 
siyang kinakabahan dahil unang beses pa lang niya mag-abroad.  Lalakad siya papuntang bandang gitna 
ng stage 
 
Papasok sa magkabilang gilid ng stage ang singers at dancers na na gaganap bilang pasahero, mga cabin 
crew, ground staff at iba pang mga tauhin na makikita sa airport. 
 
Papasok ang dalawang porters dala ang streamer ng 5th Anniversary (Kasabay na patutugtugin ang 
Celebrate our Calling). Muntik mabunggo ng mga ito si Dindo kaya mapapaurong si Dindo habang 
sinusundan ng tingin nang may pagtataka ang streamer na dumaan.   Kasabay nito ang pagpunta sa 
pwesto ng mga dancers at singers para sa isang Sing and Dance Flash Mob. 
 
Opening Number: Celebrate our Calling. 
 
Sa 1st refrain at 1t stanza ay manonood lamang si Dindo na may halong pagtataka habang akmang 
umiiwas sa mga sumasayaw dahil nabubunggo siya ng mga ito, hanggang makapunta siya sa bandang 
unahan ng mga performers. Sa 2nd refrain ay lalapitan siya ng isang singer upang hikayatin na sumama 
sa kasiyahan, habang may 3 dancers na kukunin ang kaniyang mga bitbit upang ilagay ito sa isang tabi 
upang maksama si Dindo sa pagsasayaw. 
 
Segment: Pagbati sa VIP guests at sa mga manonood 

Pagkatapos ng song and dance number ay agad nang babalik sa kani-kaniyang trabaho at ginagawa ang 
mga tao sa airport. Habang nagsasaliwaan ang mga ito paglabas-masok ng stage, ay babatiin ang mga 
VIP guests sa pamamagitan ng isang airport announcement. Hangga’t maaari ay tapatan ng spot light 
ang mga guests/ audience na binabati.Maaaring i-dim ang ilaw sa stage sa bahaging ito upang ma-fous 
ang atensyon sa ma ipinapakilalang bisita. 
 
Airport Announcement VO: (Ding…ding…ding) We acknowledge the presence of our District Minister, 
Brother Raul A. Basco and his beloved wife, Sister Edna Basco, and their daughter, Sister Kimberly Basco.  
We also have onboard our beloved Ministers—Brother Cezar Garcia, Brother William Norton, Brother 
Erwin Iwarat, Brother Jamin Agustin, and Brother Jefferson Teodoro, together with their respective 
families. 
Also gracing our celebration tonight are ________________ (Delegates from the Philippine Embassy and 
POLO). 
 
Good evening everyone.  Welcome to our show.  (Ding…ding…ding) 
 
Pagkatapos ng airport announcement ay dapat na nakalabas na ang lahat sa stage maliban kay Dindo. 
 
Dindo: Nasaan na kaya yung sundo ko?  
 
Tatanggalin ang scarf at ipampupunas ito sa pawis, at saka ipapaypay sa sarili habang nakatukod ang 
isang kamay sa hadle ng maleta at mukang pagod at init na init sa suot. Makikita niya ang isang chauffeur 
ng hotel na kumakaway sa kaniyang direksyon. Nabuhayan ng loob si Dindo. 
 
Dindo: Aba, mukhang limousine pa ata ang sundo ko ah. Sosyalin! 
 
Agad na bibitbitin ang mga gamit at nagmamadaling lalapit sa chauffeur. Nang malapit na sya dito ay 
lalabas mula sa bandang likod ang ibang pashero na businessman na siya palang sinusundo ng tsuper.  
Mapapahiya si Dindo at mapapakamot ng ulo. 
 
Mr. Smith: (Habang nilalagpasan si Dindo at sasalubingiin ang tsuper) Excuse me 
 
Tsuper: Mr. Smith, I’m Rishikesh from 5 Seasons Hotel. Let me help you with that (Kukunin ang bagahe ni 

Mr. Smith. E-exit na ang dalawa ng stage) 
 
Mula sa unahan ng stage ay may maririnig si Dindo na tumatawag sa kaniyang pangalan. 
 
Ka Tirso Cruz da Pip: Ka Dindo! Ka Dindo!  



Qatar District 5th Anniversary Celebration 
Script 

4 | Page 

 

 
Tangan nito ang isang plackard na may pangalan ni Dindo. Paglingon sa kaniya ni Dindo ay dali-dali itong 
aakyat ng stage upang salubungin si Dindo. 
 
Ka Pip: Ka Dindo! (Excited na excited nitong kakamayan si Dindo at agad isa-isang kinuha ang mga bitbit 

nito habang tuloy-tuloy na nagsasalita) Kamusta ang biyahe?  
 
Dindo: Mabu… 
 
 Ka Pip: Kanika ka pa ba?  
 
Dindo: Hindi na… 
 
Ka Pip: Pasensya ka na ha at hindi kaagad ako nakaalis sa lokal. May practice kasi ngayon para sa mga 

magpeperform sa nalalapit na gagawing pagdiriwang ng ating Distrito. (pupwesto na magkahawak 
ang kamay sa harap ng dibdib at magdidrill miyihahahaha). Ano ok na ba?  Tamang tama ang 
dating mo! Kung di mo naitatanong e…teka…ako na pala si Ka Tirso—Tirso Cruz (Muling 
kakamayan si Dindo) 

 
Dindo: Ka Tirso Cruz? Tirso Cruz III? 
 
Ka Pip: Hindi, hijo..Tirso Cruz V. Kaya tawagin mo na lang akong Ka Pip por short. 
 
Dindo: Ah..  
 
Ka Pip: Ano na nga bang sinasabi ko? 
 
Dindo: Sinasabi nyo po na may… 
 
Ka Pip: Tumpak, Hijo! May malaking pinagdiriwang ang ating distrito! Dahil ngayong araw na ito ang ika-

5 anibersaryo ng pagkakatatag ng Distrito ng Qatar. 
 
Dindo: Talaga po? Pip (5th) anniversary pala ng distrito ngayon? 
 
Ka Pip: Oo hijo! Tandang tanda ko pa. Hulyo 13, 2012, madami kaming mga kapatid na bumiyahe papunta 

UAE (United Arab Emirates) para saksihan ang isang pagsambang pinangasiwaan ng Kapatid na 
Eduardo V. Manalo, ang ating pinakamamahal na Tagapamahala kung saan nanumpa bilang 
tagapangasiwa ng Distrito ng ating Ka Raul Basco, na siya ding naging hudyat nagpagkakatatag ng 

bagong-bagong distrito ng Qatar.  
 
 
Segment: ANG PAGKAKATATAG NG DISTRITO NG QATAR 
 
Song Number: Celebrate His Love  
 
VO+ Video Presentation: Simula nang natatag ang distrito ay hindi na napigilan ang paglago ng gawain at 
pagdami ng mga kapatid at dahil sa pagmamahal ng Pamamahala sa Iglesia at sa mga kapatid ay nagpadala 
sila ng mga Ministro na mangangalaga at magmamalasakit sa kawan sa dakong ito ng mundo. 
On Screen: M’s in action. Ipapakita isa-isa ang larawan ng mga Ms (photoshoot) at ang mga larawan ng 
kanilang paggawa. Maaaring isama sa vieo ang Ka Sarwan Singh. (Background music is Celebrate His love 
instrumental) 
 
Segment: ANG PAGSUSUSUGO NG MGA MINISTRO 
 
Song Number:  Samahan Mo po Ako, Ama by M’s and Family. 
 
M’s and family exit except Zoe 
 
Song Number: Ako’y Iyong Ihatid sa Banal 
 
On Screen: Motion Graphics 
 
 
Segment: MARAMIHANG PANUNUMPA NG MGA MAY TUNGKULIN 
 
VO + Video Presentation:  Dahil sa dumaraming bilang ng kaanib at sa patuloy na lumalawak na gawain 
sa distrito ng Qatar, naging puspusan ang mga naging kampanya ukol sa pagdaragdag ng mga 
maytungkulin na magiging mabuting katuwang ng ating tagapangasiwa at mga ministro sa pangangalaga 
sa mga kapatid at pagtataguyod ng mga aktibidad na inilulunsad ng Pamamahala. Sa awa at tulong ng Ama 
at sa masidhing paghahangad na rin ng mga kapatid na magkaroon ng bahagi at makatulong sa maraming 
gawain ng Iglesia ay nakapagtindig ng _________ bagong maytungulin sa ibat ibang kagawaran ang ating 
distrito, karamihan dito ay mga MT sa mga kapisanang pansambahayan o Christian family Organizations. 
Bakckground music: Ang Banal na Tungkulin 
 
Song Number: Ang Banal Na Tungkulin 

Segment: PUSPUSANG PAGPAPALAGANAP 
 
Video Presentation + VO:  Lubusan din ang naging pakikipagkaisa ng ma kapatid sa ating Distrito ukol sa 
Puspusang Pagpapalaganap na siyang isa sa mga pangunahing adhikain ng Pamamahala na siyang 
itinuturo sa atin. Taong _____ ay isa ang ating distrito sa may pinakamaraming naibunga sa mga distrito 
sa labas ng Pilipinas? At sa loob ng limang taon ay nakapagpabautismo  ang ating distrito ng ________ 
bilang ng bagong kaanib. At sa kasalukuyan ay patuloy na maigting ang pangangampanya ukol sa gawaing 
ito. 
 
Song number: We Are The Lights of the World 
 
 
Segment: AWARDING 
 
VO: Narito po ang mahal nating tagapangasiwa ng distrito, ang kapatid na Raul A. Basco upang bigyan ng 
pagbati ang mga natatanging mga kapatid at maytungkulin sa ating distrito. 
 
Audience claps 
 
Video/ Slide show of awards/ Citations 
 
Segment: PAGKAKAREHISTO NG INCQ AT INCK 
 
Video Presentation + VO: Sa ating mga pagpapanata at pananalangin sa Ama ay tunay na hindi kailanman 
binigo ng ating Dakilang Diyos ang ating mga pagtawag sa Kaniya. Kitang-kita ito sa mga naging 
pagtatagumpay ng ating Distrito sa ating mga gawain at iba’t ibang larangan ng paglilingkod. At isa sa 
itinuturing nating tagumpay sa nagdaang taon ay pagkakarehistro ng INC bilang isang ganap na recognized 
Filipino Organization sa mga bansang Qatar at Kuwait noong ________.  
 
Song Number: Magdiwang ang mga Hinirang 
 
Scene 2: 
 
Dumating si Dindo at Ka Pip sa kanilang Flat. 
 
Set: Sala. May isang sampayan ng damit. May ilan nang shirts na nakasampay dito. May plantsahan. 

Ka Pip: O Dindo, Mabuti pa magpahinga ka muna.  Nandun ang kwarto mo sa sa pangalawang pinto. Yun 
katapat na pinto ang banyo. Nandun naman sa dulo ng pasilyo ang kusina. Feel at home. Huwag 
kang mahiya sa amin. 

 
Dindo:  (Kukunin mula sa back pack ang polboron) Para sa inyo po pala itong pulburon. 

(Dudukot sa bulsa ng pantalon) Ito naman po danggit, Galing pa po yan sa Cebu. (Dudukot sa sa 
inside pocket ng suot na jacket) Ito pa po, tuyo. Fresh po yan. 

 
Ka Pip: Fresh na tuyo (Tanong nito sa sarili na medyo pabulong)? Uy salamat. Ulamin natin ito mamaya. 

Makabili na lang ng suka. 
 
Dindo: Ay wag na po kayo bumili..may pasalubong na din po akong suka. Teka lang po(mahihirapan 

dumukot sa inside pocket ng jacket as if sa may kili-kili kumukuha… at meron ngang isang sachet 
ng suka na ilalabas ito). 

 
Ka Pip: (Medyo ngingiwi ang mukha pagkatanggap ng suka. Papasok si Jobert dala ang isang clothes 

basket na may mga t-shirt na paplantsahin) Oh Dindo ito si Jobert, ang makakasama mo sa 
Kwarto. O Jobert, ito na si Dindo. Ikaw na bahala tumulong sa kaniya mag-ayos ng gamit. Iwan ko 
muna kayo diyan at iluluto ko itong danggit at tuyo. 

 
Jobert: (Iiling-iling habang paalis si Ka Pip) Ka Pip naman  oh—mangangamoy tong mga sinampay ko e. 

Tsk Tsk. (Aakapin si Dindo) Welcome to Doha, brother! Kamusta na Pinas? 
 
Dindo: Ganun pa din. Matrapik, mausok, mahirap pero masaya. Nandun ang pamilya e.  There’s no place 

like home. 
 
Jobert: Naku, brad wag ka mag-alala, dito sa distrito natin hindi ka mahohome-sick at di ka maiinip sa 

dami ng aktibidad na inilulunsad ng Kapisanang Pansambahayan na pwede mong  puntahan at 
salihan! Nakikita mo  ba itong suot ko?  (Buong pagmamalaking pinapakita ang suot na UG Jersey) 
Uniform ko to sa kauna-unahang Unity Games noong 2013 (Iikot at aaktong parang magus-shoot 
ng bola) Oha! 

 
Ito, tingan mo (kukunin ang INC Giving Shirt sa sampayan), ito yun t-shirt na suot ko noong 
nagkaroon ng Lingap sa OWWA noong  July 2016. 
Oh Kita mo to brad? Ito yun t-shirt sa EVM Cup na ginawa sa Bahrain noong September noon isang 
taon! Naku! Sobrang saya! Dami ko nakikilalang kapatid mula sa iba’t ibang bansa dito sa distrito. 
Kung di mo naitatanong e, doon ko nakita ang aking ‘the one’! 

Dindo: Talaga? Doon mo nakilala ang kasintahan mo? 
 
Jobert: Ah hindi pa…hindi nya kasi ako nakita. Pero baka sa susunod na EVM Cup sa darating na Setyembre 

e Makita na din niya ko! 
 
Dindo: Ah… 
 
Jobert: Oh, ito naman nun sumali ako sa kauna-unahang INConcert sa distrito noong nakaraang taon.  
 
Dindo: Talaga, kasali ka sa INConcert? Ibig sabihin magaling ka kumanta? 
 
Jobert: Aba brad, oo naman.. (kakanta na wala sa tono kaya mapapangiwi sa Dindo) “I wanna share it with 

the world!” Pero hindi ako nakuhang singer e dahil nakuha ko sa mas mabigat na role. 
 
Dindo: Talaga? Ikaw ang director? 
 
Jobert: Ah hindi..Ako yun isa sa taga-buhat ng riser.  
 
Dindo: Ah..mabigat nga. 
 
Tutunog ang Family Hour Alarm. 
 
Jobert: Teka lang brad..maghahanda lang ako. Mabuti pa magbihis ka na din. Dahil Family Hour na! 
 
Papasok ang dancers on music cue- FAMILY HOUR 
 
Background video habang nagsasayaw: Family hour logo and videos. 
 
 
Segment: CFEC ACTIVITIES 
 
Video Presentation + VO with Family Hour song as background music: (CFEC Motion Graphics )Maliban sa 
family hour campaign, napakaraming aktibidad na nagpapatibay sa ugnayan at samahan ng mag-asawa at 
nang buong sambahayang Iglesia ni Cristo ang isinagawa ng mga lokal sa ating distrito sa pangunguna ng 
Christian Family Enhancement Committee. Ilan lamang sa mga ito ang Pulong ni Mister-- Pulong ni Misi; 
Pulong ni Girl—Pulong ni Guy; Where Love begins, Where love remains , CFO Fun Day at ang lathalaang 
Sinag- mga kwento ng pananampalataya, pag-ibig at pag-asa. 
Kabilang na sa itinuring nating bahagi ng ating pamilya sa ating distrito ang mga Sinusubok at 

Dinudoktrinahan. Kaya naman bilang pangangalaga sa kanila, at bilang ating masidhing pakikipagkaisa sa 
Masaganang Pagbubunga na inilunsad ng Pamamahala, ay nagsagawa ang ating distrito ng mga makabago 
at mga malikhaing pamamaraan ng pagpapasigla sa mga kapatid nating sinusubok at dinudoktrinahan. 
(Videos of P&B Activities, and lastly, INConcert) 
 
INConcert Back-to-Back Solo Performances 
Bakit Ako 
Ako’y Maghihinta Sa Iyong Pagliligtas 
Sumilang Na 
Ang Sugo ng Diyos sa Mga Huling Araw 
 
 
Segment: SDSC ACTIVITIES 
 
Lights out (in a few seconds ay dapat na maka-exit ang back-to-back solo performers) 
 
On Screen:  SDSC Motion Graphics followed by Kusina ni Mommy Silvia Motion Graphics (Choose a 
background for this) 
 
Papasok sa stage si mommy Silvia dala ang kaniyang cart. 
 
Applause 
 
Mommy Silvia: (Full of energy) Magandang gabi po mga kapatid!  Welcome sa Kusina ni Mommy Silvia! 

Ngayon gabi, ay ituturo ko po sa inyo ang paggawa ng embotido. Narito ang mga ingredients 
(Ipapakita sa screen ang list ng ingredients). Ayan, paghahalu-haluin lang natin lahat.at ibabalot 
ito sa foil na parang candy. At saka natin ilagagay sa steamer.  Sa puhunang Qr 75 ay makakagawa 
tayo ng 20 na embotido na maaari nanting ibenta sa halagang 8 or 10 qar. 

 
Mapuputol ang pagsasalilta ni mommy dahil papasok ang bulinggit na si Dhacel with background music.  
 
Papalitan ang show title na nasa screen at magiging itong “Kusina ni Dhacel” 
 
Dhacel: (Papasok na tulak-tulak ang mini-cart at nakasoot ng damit na katulad nang kay Mommy Silvia) 

Good evening brothers and sisters. How are you po? 
 
Pupunta si Mommy Silvia sa harap ng cart na nakapamewang. 

Mommy Silvia: Aba, aba..sino itong bulinggit na ito na umaagaw ng eksena ko? 
 
Dhacel: Hi mommy Silvia! I’m Dhacel! My friends and I are here to help you how to make embotido while 

singing and dancing! Music please! 
 
Papasok ang PNK singers and dancers. Mommy Silvia looks on, surprised. Yayakagin sya ng dalawang bata 
para sumama sa dance number sa 2nd chorus. 
 
Applause 
 
Mommy Silvia: Ang gagaling naman ng ga batang ito! Oh mga bata, tamang tama, mukhang luto na ang 

embotido. Tara na at tikman natin ang masarap na embutido! 
 
Kids: Yehey! (Excited na lalapit sa cart ni Mommy Silvia) 
 
E-exit na si Mommy Silvia at si Dhacel tulak ang kani-kanilang cart at kumakaway at nagpa-flying kiss sa 
audience. Kasunod nila ang ibang bata na nag-skip hop palabas ng stage. (Nothing is impossible 
instrumental plays while they exit) 
 
Dhacel: (Habang kumakaway palabas ng stage) Thanks for Watching! 
 
Appluase 
 
Video Presentation + VO with Nothing Is Impossible as background: 
Sa loob lamang ng limang taong pagkakatatag nito, napakaraming livelihood workshops at seminars na 
isinagawa na sa ating distrito sa pangunguna na Social Development and Services Committee. Ito ay dahil 
sa adhikain ng Pamamahala na makapaglunsad ng mga proyekto at aktibidad ukol sa paglinang ng 
kaalaman at kakayahan ng mga kapatid na tugunan ang mga suliraning panlipunan at pangkabuhayan.; 
Makatulong sa mga kapatid na naging biktima ng iba‘t ibang sakuna, pananamantala, krimen at kalamidad; 
at matupad ang mga aktibidad na pansibiko gaya ng Lingap sa Mamamayan, (on screen ay ipinapakita ang 
slide show ng iba’t ibang livelihood seminars at iba pang mga activities ng SDSC at SCAN ukol sa Lingap, 
INC Giving at medical missions) 
 
Song Number: Greatness of Your Love 
 
Segment: SCAC Activities 
 
Short intro video: SCAC  motion graphics  followed by unity games logos 



Qatar District 5th Anniversary Celebration 
Script 

11 | Page 

 

 
Dance Number: Forever INC 
 
Entrance of torch on music cue 
 
Dance Routine showcasing UG and EVM Cup sports events 
 
Entrance of EVM Cup Flags 
 
Kaalinsabay ng mga ipinapakitang event sa stage ay nag-peplay sa screen ang actual event photos. 
 
Video Presentation + VO with Forever INC Instrumental as background:  Hindi din naubusan ang ating 
distrito ng mga aktibidad para sa mga kapatid nating mahilig sa sports o mga palarong pampalakasan. Sa 
pangunguna ng Sports Culture and Arts Committee ay iba’t ibang aktibidad sa larangan na ito ang 
isinagawa,  katulad ng Unity Games, Palaro ng Lahi, sports clinic  at ang kauna-unahang EVM Cup na kung 
saan nagkaroon ng pagkakataon na magkasama-sama ang mga kapatid sa iba’t-ibang bansa na saklaw ng 
ating Distrito  (Bahrain, Kuwait, Qatar at Jordan) na talaga namang nagdulot ng ibayong saya at kasiglahan 
sa mga lumahok at nakipagkaisa. 
At syempre, hindi naman tayo pahuhuli sa larangan ng Sining at Kultura. Ang ating Distrito ay naglunsad 
ng Choral Competition nong taong 2013 at 2014 na kung saan ipinamalas ng ating mga kapatid ang 
kanilang husay sa pag-awit na buong puso nilang inihandog sa pagpupuri sa ating Panginoong Diyos. 
Kaalinsabay noong 2014 ay nagkaroon ng Faith in Tune (Original Composition) na kung saan ay nilahukan 
ng iba’t-ibang lokal.  
 
Songs: 
Ngayon Na 
Malapit Na 
Pinili Niya Ako 
 
 
Segment: SHORT BREAK 
 
VO: We will be pausing for a short break. The show will resume in 10 minutes. 
 
House music plays.  
 
VO before the show resumes: Our show will resume in two minutes. Please take your seats. Thank you. 
Ipagpapatuloy na po ang ating programa sa loob ng dalawang minuto; mangyaring bumalik na po ang 

lahat sa pagkakaupo. Salamat po. 
 
(I-verify po natin sa hotel kung may speakers po sa labas ng theater para po marinig ng mga kapatid ang 
cue para sa resumption ng show. Kung wala po ay maari po tayong magtalaga ng ushers para papasukin 
na ang mga kapatid na nasa labas pa ng theater bago magresume) 
 
Ang apat na lead actors sa Cinemaking entries ay naka-freeze sa stage. 
 
VO: And the nominees for Best Actor are…(drum roll habang umiikot ng mabilis ang spot light sa stage) 
 
VO: Mark Jefferson Gonzales as Kiko- Larawan (Itatapat ang spot light kay Mark Jeff at siya ay aarte ng 
isang eksena sa short film na Larawan) 
 
Ka Mark Jeff: (Line from movie) 
 
VO: Rob Calda as Joseph- Singsing 
 
Ka Rob Calda: (Line from movie) 
 
VO: Brother ______ as ____- Pihit 
 
Ka (Shinaya Actor): (Line from movie) 
 
VO: Brother Wilver Labañero as John- Job sa Makabagong Panahon 
 
Ka Wilver: (Line from movie) 
 
VO: And the winner is… 
 
Cinemaking OBB plays on screen..drum roll… excited ang 4 actors.  Screen and music shuts off. May 
technical error) 
 
Ka Mark Jeff: Ay..anong nangyari? 
 
Ka Wilver: Bakit ganun? Bat nawala? 
 
Ka Rob: Ano ba naman yan, kala ko mananalo na ako e. 

Ka (Shinaya Actor): Naku ayos lang yan mga brother, sa bawat pakikipagkaisa natin ay panalo na tayo. At 
lahat tayo at ang ating short films na naging entry sa Cinemaking sa nakatatak na sa kasaysayan 
ng Distrito ng Qatar! 

 
Mark Jeff: Tama ka diyan, Ka (Shinaya Actor). Isang napakaganda at hindi malilimutang oportunidad ang 

ating naging karanasan sa Cinemaking. 
 
Wilver: Totoo yan ka Jeff.  Ang Cinemaking noong 2015, ay isa sa mga aktbidad ng distrito na talaga 

namang luminang sa ating kakayanan sa iba’t ibang aspeto ng pagbuo ng dekalidad na pelikula. 
At alam ba ninyo na kahit batang bata pa ang ating distrito ay nakasali na tayo sa tatlong 
magkakasunod na taon sa INCinema? 

 
Ka Rob: Tama kayo diyan.  Sa katunayan 2 sa mga naging entry sa Cinemaking ay umabot pa sa Regional 

at ang isa ay umabot hanggang  International INCinema! 
 
Ka Mark Jeff: Hindi lang basta umabot..kundi nagkamit pa ng major awards!  Narito at panoorin po natin. 
 
Ipapalabas on screen ang video ng pag-announce ng awards na natanggap ng Tanging Hiling from actual 
awards night (Regional). Ang pinakahuling ipapakita ay ang pagtawag kay Ka Aiity bilang best actress. 
Ipapalabas ang on-screen greeting ni ka aitty sa 5th anniversary ng distrito hawak ang kaniyang tropeyo. 
 
Song number: Tanging Hiling 
 
Background: Some scenes from the actual movie. 
 
 
Segment: PAKIKILAHOK NG DISTRITO SA MGA PANG-BUONG MUNDONG AKTIBIDAD 
 
Video Presentation with VO: Isa lamang ang INCinema sa pambuong-mundong aktididad ng Iglesia na 
nilahukan ng distrito ng Qatar. Ang ating distrito ay patuloy na masiglang kaisa ng Pamamahala sa mga 
pangbuong mundong aktibidad na kanilang inilunsad tulad ng lamang ng World-Wide Walk for those 
affected by typhoon Yolanda noong _____, International Tagisan ng Talino noong ______, International 
Songs of Faith Love and Hope noong _____, Int’l Unity Games noong  _____, Int’l Evangelical Mission on 
Air and online, Lingap sa Africa at marami pang iba. Lahat ng ito ay buong alab at buong kasiglahan 
nilahukan ng mga kapatid sa ating distrito.  (Choose background music) 

Scene 3 (ASPIRE PARK) 
 
Nag-jogging sa Aspire Park ang magkaibigang Jobert at Dindo, kasama ang know-it-all na Kalihim ng 
Kadiwa na si Tina. 
 
Dindo: (Tumigil sa pagjajogging. Humihingal) Talaga? Lahat nang yun sa loob lang ng 5 taon nangyari? 

Wow! 
 
Jobert: (habang nag-stertching) Oh yes! Amazing diba? At hindi lang yan.. (hindi pa natatapos magsalita) 
 
Tina: At hindi lang yan, alam niyo ba na mula sa 11 lokal, 3 GWS at mga extensions, ngayon ang distrito ay 

binubuo na ng ____ lokals, ___ GWS at ____ extensions mula sa mga bansang Qatar, Bahrain, 
Kuwait at Jordan. 

 
Dindo: Ang galing talaga! 
 
Jobert: Karagdagan pa dyan.. (hindi ulit matatapos ang sasabihin) 
 
Tina: Karagdagan pa dyan, ay nakarating din ang ating Distrito sa bansang India.. Hindi biro ang naging 

pagsisimula ng Iglesia sa India. 
 
Dindo: Ah oo, nabalitaan ko nga yun sa TV.. sakop pala ng Distrito ng Qatar yun? Sikat na sikat si Brother 

Vasu sa lokal namin sa pinas. 
 
Jobert: Ay oo, alam mo ba.. (hindi uli matatapos) 
 
Tina: Ay oo, alam mo ba na ang ginamit dati ni brother Vasu sa pagmimisyon ay tv at dvd player na ikinarga 

niya sa kanyang bike? 
 
Dindo: Nakita ko nga yung picture na yun.. 
 
Jobert: Uhhhhmmmm (hindi itutuloy) 
 
Tina: Uhhhhmmm (wala nang masasabi)  
 
Jobert: O ano,Tina? Ano ang sasabihin ko? hindi mo mahulaan ano?  
 
Tina: Ahmmm 

Jobert: Lagi mo kasi akong inuunahan sa mga sasabihin ko e.. 
 
Tina: Hahaha.. sorry naman, excited lang kasi akong ikwento dito kay Ka Dindo ang mga pagpapala sa atin 

dito sa Distrito. O sige na nga, ituloy mo na ang sasabihin mo..  
 
Jobert: ahhmm.. Nakalimutan ko na e.. Pero ang sarap cguro balikan kung paano itinulot ng Ama na 
makarating ang Iglesia sa India.. 
 
Dindo: Oo nga.. hmmnnnn... Pano nga kaya? 
 
Lights Fading out, flash back sound effect 
 
Segment: PAGLAGANAP NG IGLESIA SA INDIA 
 
Dance Number: Bollywood 
 
Bago matapos ang sayaw ay darating si Bro. Vasu dala-dala ang Pasugo. Lalapitan niya ang mga kaniyang 
mga kababayan (represented by the dancers), at ipapakita sa mga ito ang Pasugo ngunit hindi nito 
makukuha ang kanilang interes. 
 
Pagkatapos ng dance number, ay pupunta na sa kani-kanilang pang-araw araw na gawain ang mga 
kababayang sinikap akayin ni Bro. Vasu—May mga babaeng nagkukwentuhan, isang babaeng may 
hawak ng bilao ng prutas o gulay, dalawang lalakeng nakaupo sa carpet sa isang bangketa, atbp. 
 
Papasok ang Choir para sa susunod na song number. Ang pwesto ay sa bandang likod. 
 
Malulungkot si Bro. Vasu na walang nakinig sa kaniya kaya’y umisip sya ng paraan upang makinig ang 
mga ito sa tunay na aral ng Biblia. Makakaisip sya ng paraan at lalabas ng stage. 
 
Sa ilang saglit lang ay babalik sya sa stage dala ang bisikleta na may DVD player at TV. Mapapalitan na 
ang Bollywood music. 
 
Song and Dance Number: Soldier of Christ 
 
Maku-curious ang mga kababayan ni Bro. Vasu. Lalapit ang mga ito sa sa kaniya.  Patuloy na lilibutin ni 
Bro Vasu ang stage habang ang kaniyang mga dancers ay sasayaw sa saliw ng Soldier of Christ. Sa screen 
ay ipapakita ang  slide show ng mga larawan ng mga naging gawain sa India. 

Matatapos ang sayaw sa pamamagitan nag pag-form ng isang tablue na katulad ng huling larawan na 
ipapakita sa screen. 
 
 
Scene 4. CORNICHE 
 
Naisipang magkape ng magkakaibang sina Dindo, Jobert, at Tina sa Corniche.  (Pwede ding sumakay sila 
sa dhow).  
 
Dindo:  Hindi maikakaila, talagang mahal na mahal ng Ama ang distrito ng Qatar. Nakakatuwa na ngayon, 

kasama na akong magiging bahagi ng distritong ito. Tama ka nga Jobert, mukang hindi nga ako 
maho-home sick dito kahit malayo ako sa pamilya ko. 

 
Jobert: Sabi ko naman sayo e. Isa pa… 
 
Tina: Isa pa, kahit malayo tayo sa Pamamahala parang malapit din. 
 
Jobert: Tumpak! Katunayan… 
 
Tina: Katunayan, hindi nila tayo nakakalimutan palaging kamustahin at tiyakin na nakakaabot sa atin ang 

mga aktibidad na inilulunsad nila sa buong Iglesia. At naglagay sila ng Tagapangasiwa na talagang 
walang tigil sa pangungunga at pagsusubaybay sa atin. 

 
Jobert: Tina, baka pwedeng… 
 
Tina: Tina, baka pwedeng...ako naman magkwento… Patapos na ang segment na ‘to wala pa akong 

nasasabi nang buo! 
 
Jobert: Huh? Alam mo din na yun ang sasabihin ko? Ibang klase! 
 
Mapapangiti at napailing na lang si Dindo habang nag-aasaran ang dalawang kasama. 
 
Tina: (Iikot ang mata) Sige na nga ikaw na magkwento. 
 

Jobert: Yan! Yun na nga—talagang napakalapit sa puso ng Pamamahala ang Distrito ng Qatar. 
isang napakagandang bagay ang nangyari sa ating Distrito. Sa kauna-unahang pagkakataon ay binisita tayo 
mismo ng ating Tagapamahalang Pangkalahatan, ang Kapatid na Eduardo V. Manalo.  Kelan nga yun, Tina? 

Tina: Kita mo na..itatanong mo din pala sa akin? Anyway, Noong Oktubre 10, 2014 yun sa Manama 
Bahrain. Isang napakabiyayang pagsamba nun. (Mapapangiti at nakapangalumbabang 
aalalahanin ang nasabing event) 

Lights fade on stage. 

Video Clips/ Slide show and of Ka EVM’ Bahrain Visit plays on screen.  

Song Number: Salamat po, Ka Eduardo 

Video Presentation: Quoted messages from Ka EVM. 

 

Segment: REFLECTION 

Spot light kay Dindo na naka-upo sa stool. Naka-formal outfit na siya sa bahaging ito. 

Dindo’s Monolgue – Salamat po Ama sa Pamamahala na inilagay Mo, tunay na walang sawang 
nagmamalasakit at nagmamahal sa amin. Mamahalin po namin ang Iglesia at ang Pamamahala ng buong 
puso at walang pag-aalinlangan. Magiging mabuting katuwang po kami sa lahat po ng kanilang mga 
adhikain at patuloy na magtatapat habang buhay. 

Sabayang Pagbigkas- composition in progress 

Song Number: Ang Tungkuling Itiniwala, Puspusan Nating Magawa 

 

 Segment: HULING PANANALITA AT PANALANGIN 

Segment: FINALE 

VO: Please take your seats as the Qatar District Ensemble, together with the officers of the Christian 
Family Organizations and the families of our beloved Ministers bring you our district’s 5th 
Anniversary anthem! 

Or 

VO: Mangyari pong maupo ang lahat at tunghayan po nating itanghal ng Qatar District Enseble, kasama 
ang mga maytungkulin sa Kapisanang Pansambahayan at ang pamilya ng ating mga mahal na 
Ministro ang ating awit sa ika-5 anibersaryo ng ating distrito! 

Song and Dance Number: Anniversary Anthem 

Mayroong ihahandang flaglets na nasa upuan ng audience.  Pangungunahan ng ushers na iwagayway 
ang mga flaglets habang itinatanghal ang Finale.  

On Screen: Lyrics ng kanta. 

 

Dindo, Pip, Jobert, Tina: Maraming maraming salamat po mga kapatid! 

 

All cast and crew: Maligayang ika- limang anibersaryo, Distrito ng Qatar! 

 

Appluase 

Anniversary anthem continues to play/ loop  in the background while everyone cheers or take photos. 

  
 
 
 


